
Torna ûn'ätra dilazion,

Doppo ûn'ätra, e se finisce

Pe aspëta d'anchêu a doman,

Che o mæ credito o svanisce,

E voscià sciâ fûtte o can? »


8

« Ma se m’obbligo in coscienza,

N'aggi pûia che no svaniö,

Via Giacobbe, aggi pazienza,

Damme tempo e te paghiö ».

« Mi a pazienza no l'intendo,

A l[']è roba che no vendo,

Sciâ me paghe sta cambiale

Senza sconto e dilazion,

Dunque andiö da-o Generale

Perchè ô fûtte ä recluxion ».[1]


9

« Ma Giacobbe, ti ti-ë matto,

Se te daggo a mæ parolla! »

« Ninte, ninte a nisciûn patto,

No se cede e no se molla

Fœûa dinæ, se dunque in tôre ».

« Te o prometto in sce-o mæ onore »

« Ma che önô, che önô d’Egitto!

No conoscio che i dinæ,

No ghe prestan manco ûn citto

Sce sto zobbo d'onestæ! »





	↑ "A fä mettilo a-o crotton" into lunaio Regiña do 1884

